
James Ungalaq unalu Mathew Nuqingaq aituqtaujuk 2025 Kamisinap
Hunaliurnikkut Aituutinik

Igaluit, Nunavut (lidjirurvia , 18, 2026) — Nan’ngarijaujuq Eva Aariak, Kamisina Nunavunmun
ublumi tuhaqtitijuq tunijaujukhamun 2025 Nunavut Kamisinaup Hunaliurnikkut Aittuutaanik
tun’ngahutigiplugu hunaliugtiariiktunik hunaliugtit Nunavunmi.

"Quvianaqtuq ilitarijumavlugit James Ungalaq unalu Mathew Nugingaq nakuuqgpiaktumik
havaariraakpaktakhainut hanaugaliurnikkut," ugaqtuq Kamisina Aariak. "Havakpakhimajait ukuak
malrungujut hunaliunginagtun naunairutiqagtun Inuit nunarjuaptingnik tautuktuujaarutikharnik
avaligangitumik imaalu tautuminagqtunik allatgiingujut hunaliughimajunik Nunavunmi."

Attautit aitugtaujunut haffuminga 2025 Kamisinap Hanaliurnikkut Aituutinik tunijaujut maniinangmik
taktakhamik $5,000. Tamna aituutikhaq aitugtauvakhimajuq ukiuk tamaat aulahimajunun Nunavunmi
hunaliunginaqtun taima anginirmik aituivakhimajut hunaliurnikkut talvuuna hivutunirmik
havaarivakhimajainik. Hanaujaqtiit naunaijaghimajungnaqghijuninminik tautungnaqtuni hanaujautini,
qunngiaqtipkaidjutini hanaujautini taiguagtakhaniluunniin.

Atuqtuujait James Ungalaq quvianagpiaqtuq, atautimuughugit Inuit ugauhiit, inuuhirmingni
atughimajatik imaalu nutaat atuutit tunihiblutik Inuit nipiinik Kanatami atugtuujani kitut akhuughaijut
pivallianirmun tadjamin Inuit atuutainik," ugaqtuq Kamisina Aariak. "Mathew Nugingaq
hanaujagnikkut ginighianikkut pitquhitigut Inuit atuliriangani pivaktuq Inuit ilitquhiinik imaalu qaritijaa
nutaanguqtighimajut hanahimajaanun, tautungnaqtut pinniqutini pinigpiaktuniklu silversmith quulianik
igsugaq Nunavunmi, tallimat silver-mik maliqgiit numiqtut atauttikkut."

"Tamangnik James unalu Mathew aulahimaaqtuk ugautigiblugit ilihimajaingit imaalu atughimajait
ajuqiqtuiblutik inulramingnun hanaujaqtut, ikajughugit pijaami Inuit hanaujagnikkut
tautuktuumijaaqgtainik nunarjuamun" ugaqtuq Kamisina Aariak.

Una Nunavunmi Kamisinaup Hunaliugnirmik Aittuutaa piliughimajuq quviahuutigijaami
hunaliugpaktuni havagutainnik naunaittuni Nunavunmin hunaliugtit. Niruarutikhat ihivriugtauvaktut
pukuktauhimajunit katimajiinit ihumaliugtauvakhutiklu hanaujaghimajainnik nakuukpiaktuniklu
aktuutaujuniklu havakpaktamingnik.

